
Croeso i Adroddiad Blynyddol 2023/24 Partneriaeth Sgiliau Rhanbarthol Gogledd Cymru lle byddwn yn tynnu sylw at y gwaith yr ydym

wedi bod yn ei wneud dros y deuddeg mis diwethaf.  Mae wedi bod yn flwyddyn brysur ac rydym wedi gweithio'n galed i gefnogi cyflogwyr

ac unigolion mewn cymdeithas, a chryfhau'r cysylltiadau rhyngddynt, fel yr ymrwymom i'w wneud yn ein Cynllun Sgiliau a Chyflogaeth a

lansiwyd y flwyddyn ddiwethaf. 

Yn ystod y flwyddyn, rydym wedi canolbwyntio ar gael mewnwelediad i feysydd twf allweddol megis sgiliau ynni carbon isel a sgiliau

digidol, sydd wedi ein galluogi i ddatblygu adnoddau sy'n addas i bobl ifanc a chyflogwyr fel ei gilydd. Mae ysbrydoli'r genhedlaeth nesaf

tuag at y dewis anhygoel o yrfaoedd a chyfleoedd am swyddi sy'n bodoli yn hanfodol o ran cyrhaeddiad a ffyniant rhanbarthol, ac rydym

wedi gweld y Bartneriaeth yn ymestyn ei ymgysylltiad - yn uniongyrchol ac anuniongyrchol - gyda phobl ifanc mewn addysg uwchradd. 

Rydym wedi ymgysylltu â mwy o gyflogwyr nag erioed ac yn parhau i gryfhau ein partneriaethau.  Mae ein rôl i gefnogi cyflogwyr wedi tyfu

yn ei arwyddocâd a byddwn yn parhau i helpu i gyfathrebu'r cyfleoedd hyfforddiant a chyflogaeth sydd ar gael ledled y rhanbarth.  Mae

gennym amrediad gwych o ddarpariaeth sgiliau yng Ngogledd Cymru, ond rydym yn gwybod bod yn rhaid i ni, ar y cyd, wneud yn well

wrth gyfathrebu hyn a helpu cyflogwyr i gael mynediad at y gefnogaeth y maent ei hangen, pan maent ei hangen.  Mae ymgysylltu â'r

gymuned SME yn nod allweddol ar gyfer y flwyddyn i ddod. 

Ni allaf orffen heb gydnabod cyfraniadau aelodau ein Bwrdd RSP, a chadeiryddion ac

aelodau ein his-grwpiau.  Ni fyddai cyflawniadau'r flwyddyn a fu wedi bod yn bosib heb eu

gwaith caled a'u hymrwymiad.  Drwy rannu'r un angerdd a nodau, rydym yn gobeithio

parhau i chwarae rhan allweddol wrth siapio system sgiliau'r rhanbarth, ac edrychaf ymlaen

i barhau i gydweithio dros y flwyddyn i ddod. 

Croeso a Chyflwyniad

David Roberts

Cadeirydd y Bwrdd Sgiliau Rhanbarthol Gogledd Cymru 



Mae Partneriaeth Sgiliau Rhanbarthol Gogledd Cymru yn un o

bedair partneriaeth ar draws Cymru, ddaw â chyflogwyr,

darparwyr sgiliau a rhan-ddeiliaid lleol allweddol ynghyd i gael

gwell dealltwriaeth o anghenion sgiliau cyflogwyr ar lefel leol a

rhanbarthol.

Prif rôl yr RSP yw ymdrin â phrinder sgiliau trwy ddylanwadu ar

ddarpariaeth sgiliau ôl-16 Gogledd Cymru yn seiliedig ar

wybodaeth am y farchnad lafur ac ar yr arweiniad gan

gyflogwyr. Mae'r RSP yn dod ag arbenigedd ynghyd o'r system

marchnad lafur, yn hwyluso rhwydweithiau presennol gan

ddarparu cyngor, trosolwg ac argymhellion strategol hanfodol

i'r rhai sy'n gwneud penderfyniadau.

Mae'r RSP yn credu yng ngrym trawsnewidiol hyfforddiant ac

uwchsgilio staff newydd a phresennol i yrru'r ddarpariaeth

busnes yn ei blaen yn llyfn gyda'r anghenion busnes.

Mae aelodau'r RSP yn cynrychioli rhwydweithiau o bartneriaid,

yn hytrach na'u sefydliadau eu hunain yn unig. Maent yn

gweithredu fel sianeli i rwydweithiau ehangach o ran-ddeiliaid a

darparwyr yn ecosystem sgiliau a chyflogaeth Gogledd Cymru.

Pwy yw PSR Gogledd Cymru?

Ein Rôl a Chylch Gwaith

Mae pum is-grŵp / clwstwr sy'n bwydo i mewn i'r Bwrdd RSP.

Mae’r rhain yn cynnwys:

Llywodraethu ac Aelodaeth

Grŵp Gwaith Cyflogadwyedd

Grŵp Darparu Dysgu yn Seiliedig ar Waith 

Rhwydwaith Sgiliau Digidol (a'r Dwsin Digidol)

Grŵp Clwstwr Cyflogwyr Adeiladwaith

Grŵp Clwstwr Cyflogwyr Sector Cyhoeddus

Mae'r rhwydweithiau hyn wedi'u llunio o ddarparwyr

hyfforddiant lleol, darparwyr cyflogadwyedd lleol a chyflogwyr

lleol, o fusnesau SME i fentrau mawr. Diben y rhwydweithiau hyn

yw dod â phobl ynghyd i rannu eu heriau a'u harferion gorau, a

chryfhau'r cydweithio ledled y rhanbarth.  



Strwythur Partneriaeth Sgiliau Rhanbarthol

Gogledd Cymru

Aelodaeth Partneriaeth Sgiliau Rhanbarthol 

Gogledd Cymru:

Galluogi a

Grymuso

Cyflogwyr 

Ein Blaenoriaethau

Galluogi a

Grymuso 

Unigolion

Sut y Darperir

Cefnogaeth a

Sefydlu’r

Cysylltiadau

I danategu ein Cynllun Sgiliau a Chyflogaeth 2023-2025 a lansiwyd yn ddiweddar, mae gennym dair blaenoriaeth drosfwaol sy'n cefnogi

twf yn y dirwedd sgiliau yng Ngogledd Cymru. Tynnwyd y blaenoriaethau ynghyd o weithdai estynedig gyda'r Bwrdd RSP a'i is-grwpiau,

ynghyd â chael ei ddylanwadu gan dystiolaeth ac adborth arall gan amrediad eang o gyflogwyr, darparwyr a rhan-ddeiliaid allweddol. 

Hon oedd ein blwyddyn gyntaf o gyflawni dan Gynllun Sgiliau a Chyflogaeth 2023-2025, ac rydym wedi gweithio'n ddiflino i gyflawni ein

cynllun gweithredu sy'n mynd i'r afael â phob un o'r blaenoriaethau hyn. Rydym wedi cynnwys rhai o uchafbwyntiau'r flwyddyn hon i dynnu

sylw at y gwaith gwych yr ydym wedi ei gyflawni ar y cyd â'n partneriaid a'n rhan-ddeiliaid. 



Ar y cyd â darparwyr yn y rhanbarth, mae'r RSP wedi datblygu adnoddau i dynnu sylw at y

cyfleusterau addysgiadol a hyfforddiant gwych sydd ar gael yng Ngogledd Cymru i gefnogi'r 

diwydiant ynni carbon isel wrth iddo barhau i esblygu a thyfu. Y nod oedd coladu adnoddau 

atyniadol sy'n hysbysu ac yn ysbrydoli busnesau yn y diwydiant ynni carbon isel i sefydlu yng 

ngogledd Cymru, oherwydd cyfleusterau hyfforddi rhagorol sydd ar gael y gallai busnesau 

eu defnyddio i hyfforddi staff. Roeddem eisiau tynnu sylw at y cyfleusterau rhagorol sydd 

ar gael yng Ngogledd Cymru drwy goladu'r wybodaeth mewn un lleoliad hygyrch. 

Dilynwch y ddolen YMA i ddarllen y prosbectws a'r ddolen YMA i weld y fideo byr.

Blaenoriaeth 1:  Galluogi a Grymuso Cyflogwyr 

Gwaith Ymchwil Sgiliau Ynni Carbon Isel 

Mae Ynni Carbon Isel yn faes twf mawr yng ngogledd Cymru. Gyda hyn mewn golwg, aethom ati i gomisiynu Wavehill i gynnal

dadansoddiad sgiliau ar draws y diwydiant ynni carbon isel yng Ngogledd Cymru. Roedd hyn yn cynnwys gwynt ar y môr ac ar y tir, ynni

morwrol yn cynnwys llanwol, ynghyd â Niwclear, gan gynnwys datblygiadau SMR a Datgomisiynu. Amcan y prosiect oedd deall yn well y

sgiliau a'r rolau swyddi sy'n ofynnol gan ddatblygwyr a'u cadwyn gyflenwi, nawr a dros y 10 mlynedd nesaf.  Hefyd, roedd y gwaith ymchwil

hwn yn allweddol i adnabod unrhyw fylchau sgiliau a diffygion y mae'r diwydiant yn eu hwynebu. Bu datblygwyr allweddol yn y rhanbarth,  

Prosbectws a Fideo Ynni Carbon Isel 

RWE, Magnox, BP, Cwmni Egino a Morlais yn gyfrifol am lywio cyfeiriad y gwaith. Y cam nesaf yw gweithio â darparwyr yn y rhanbarth i

ddeall y ddarpariaeth sydd ar gael yn erbyn yr hyn sydd ei angen gan y diwydiant ac adnabod unrhyw fylchau (os oes rhai). Er mwyn

darllen yr adroddiad llawn cliciwch YMA

https://www.partneriaethsgiliaugogledd.cymru/SharedFiles/Download.aspx?pageid=30&mid=43&fileid=194
https://www.partneriaethsgiliaugogledd.cymru/SharedFiles/Download.aspx?pageid=30&mid=43&fileid=194
https://youtu.be/L5Dqh8l-zVo
https://youtu.be/L5Dqh8l-zVo
https://www.rspnorth.wales/SharedFiles/Download.aspx?pageid=17&mid=42&fileid=188


Mae argaeledd sgiliau perthnasol yn alluogwr hanfodol o'r buddsoddiad a dyheadau twf

Porthladd Rhydd Ynys Môn.Mae rhoi'r sgiliau i bobl ifanc fydd arnynt eu hangen i

ymgysylltu â chyflogaeth yn y dyfodol ac uwchsgilio'r gweithlu presennol i elwa o

gyfleoedd newydd yn uchelgais allweddol yn y rhanbarth. Mae'r RSP wedi darparu

deallusrwydd a data marchnad lafur ar yr anghenion sgiliau i hysbysu'r cynllun sgiliau,

sy'n ceisio sicrhau:

bod y sgiliau angenrheidiol ar gael yn y farchnad lafur leol er mwyn i'r Porthladd

Rhydd gyflawni'r buddsoddiad a chreu'r swyddi disgwyliedig.

1.

bod pobl leol yn medru cael mynediad at swyddi a grëir gan y Porthladd Rhydd, yn

cynnwys cael gwared ar rwystrau sy'n cael eu hwynebu gan unigolion gyda

nodweddion gwarchodedig, rhai sydd ddim mewn cyflogaeth ar hyn o bryd, a'r rhai

sydd mewn swyddi gyda chyflogau isel; achreu cyfleoedd gwaith o ansawdd uchel,

a denu cwmnïau i leoli yn yr ardal. 

2.

Sgiliau Retrofit a Sero Net

Gyda Sgliau Sero Net yn dod yn fwyfwy amlwg, fe ganolbwyntiodd y Bwrdd RSP ar sgiliau retrofit a sero net yn eu cyfarfod ym mis Medi, a

hynny yn hwb Datgarboneiddio newydd Tŷ Gwyrddfai. Roedd y trafodaethau hyn yn ategu bod sgiliau am fod yn alluogwr allweddol wrth i

ni drosglwyddo i economi sero net. Roedd yn amlwg bod angen sicrhau bod gennym y ddarpariaeth gywir, piblinell sgiliau ar gyfer y

dyfodol a chadwyn gyflenwi yn ei lle yn y rhanbarth i gyflawni'r rhaglen retrofit sydd wedi'i huchafu. Mae'n hanfodol bod cyflogwyr ac

unigolion yn barod ar gyfer y galw yn y dyfodol o ran sgiliau retrofit a sero net. Mae rôl hanfodol i'r Bwrdd RSP a'i bartneriaid i'w chwarae i

alluogi hyn i sicrhau ein bod yn barod i ymateb wrth i'r galw dyfu mewn swyddi sero net. Edrychwn ymlaen at weithio'n agos â'r landlordiaid

cymdeithasol rhanbarthol ac ymateb i'w anghenion sgiliau a gweithlu.

Porthladd Rhydd Ynys Môn a'r Parthau Buddsoddi 



Casglom adborth gan gyflogwyr ar yr heriau allweddol y maent yn dod ar eu traws wrth uwchsgilio eu staff mewn sgiliau sero net. Bydd y

wybodaeth yn cefnogi Llywodraeth Cymru i ddatblygu Map Ffordd Sgiliau Sero Net. Mae cyflogwyr yn wynebu heriau arwyddocaol pan

ddaw at uwchsgilio eu staff mewn sgiliau sero net. Problem fawr yw'r dryswch o ran terminoleg; yn aml nid yw termau megis "sgiliau sero

net" a "sgiliau gwyrdd" yn glir ac mae gormod o jargon, sy'n arwain at ddiffyg dealltwriaeth ymysg gweithwyr. Yn ogystal, mae nifer o

weithwyr eisoes yn boddi yn eu llwyth gwaith presennol, sy'n golygu bod meddwl am hyfforddiant pellach yn teimlo'n ormod ac yn

ddigroeso. Mae hyn yn cael ei waethygu gan y diffyg ymwybyddiaeth eang ynghylch pwysigrwydd mentrau sero net a'u perthnasedd i

rolau unigol yn y sefydliad. Ymhellach i hynny, mae bwlch amlwg yn y wybodaeth sy'n benodol i sector, gyda nifer o weithwyr yn

anymwybodol o'r angen i uwchsgilio yn dilyn newidiadau yn y diwydiant, megis datblygiadau mewn cynnal a chadw tai neu systemau

gwresogi carbon isel. Mae'r ffaith bod technolegau newydd yn cael eu cyflwyno yn gyflym yn gwneud y broblem hon yn waeth, wrth i

gyflogwyr gael trafferth dal i fyny gyda'r hyn sy'n cael ei weithredu ar hyn o bryd, a beth sydd wedi'i gynllunio at y dyfodol. Mae balchder ac

amharodrwydd i gyfaddef bod bylchau sgiliau hefyd yn rhwystrau arwyddocaol, sy'n atal llawer rhag cydnabod eu hangen am

hyfforddiant pellach. Yn olaf, mae symbylu staff i ymgysylltu â mentrau newydd ac addasu i safonau sy'n esblygu yn parhau i fod yn her

arwyddocaol i gyflogwyr.

Casglu Ymateb Cyflogwyr a'r Darparwyr Seiliedig ar Waith i 

Gefnogi Map Trywydd Sgiliau Sero Net

Pencampwr Pwnc Sgiliau Cynghrair Ynni ar y Môr 

Daeth Cynghrair Ynni ar y Môr (OEA) a'r PSR ynghyd i hybu Gogledd Cymru fel canolbwynt ar gyfer cadwyn gyflenwi leol fedrus i'r

diwydiant gwynt ar y môr sy'n tyfu. Mae arfordir Gogledd Cymru yn barod am dwf arwyddocaol mewn mentrau ynni ar y môr, gyda

ffermydd gwynt Mona, Morgan ac Awel y Môr ar y gorwel ac yn barod i chwarae rhan hanfodol yn nhirwedd ynni adnewyddadwy'r DU.

Gan adnabod potensial trawsnewidiol y prosiectau hyn, mae'r bartneriaeth rhwng yr PSR a'r OEA wedi'i dylunio yn strategol i sicrhau bod y

rhanbarth yn cwrdd ac yn rhagori ar y gofynion sgiliau ar gyfer y sector hon sy'n tyfu. Mae'r ymdrech hon ar y cyd yn ceisio ymdrin â'r galw

sydd ar y gorwel am gadwyn gyflenwi leol fedrus a lliniaru'r bwlch sgiliau posib sy'n gysylltiedig â'r gwaith sydd ar y gorwel i ehangu'r

prosiectau gwynt ar y môr.



Ymchwil Sgiliau Digidol

Mae sgiliau digidol yn thema sy'n trawstorri ym mhob diwydiant a rôl. Er mwyn cael gwell dealltwriaeth o'r

dirwedd Sgiliau Digidol ledled y Gogledd, bu i ni gomisiynu darn o waith ymchwil, gan ymgysylltu â

sefydliadau o bob maint, ymhob sector ledled y rhanbarth wrth i ni gydnabod nad yw Sgiliau Digidol yn

gyfyngedig i un sector penodol. Yn fras, pwrpas yr ymchwil oedd cael cipolwg ar anghenion cyflogwyr 

wrth ystyried sgiliau, offer a thechnolegau digidol sylfaenol ac uwch, ac amrywiaeth y gweithlu yn y

rhanbarth. Cynhaliodd Tony Venus o ODAG Consulting, yr ymgynghorydd a benodwyd, yr ymchwil a

chyflwynodd ei ganfyddiadau a'r adroddiad dilynol gydag argymhellion i Fwrdd yr RSP a'r Dwsin 

Digidol. Bydd yr adroddiad hwn yn awgrymu'r cyfeiriad i'r Dwsin Digidol a bydd y grŵp nawr yn 

mynd ati i weithredu ar yr 8 argymhelliad a gyflwynwyd yn yr adroddiad. I ddarllen yr adroddiad 

ac i wybod mwy am yr argymhellion, dilynwch y linc. 

Rydym wedi bod yn rhan weithredol o eirioli ar gyfer datblygu prentisiaeth gradd

adeiladu yn y Grŵp Clwstwr Cyflogwyr Adeiladu. Rydym yn falch o gyhoeddi bod

lansiad y rhaglen prentisiaeth gradd newydd hon wedi'i gadarnhau ar gyfer mis Medi

2024.Bydd y rhaglen hon yn cynnig pedwar llwybr penodol ar gyfer darpar bobl

broffesiynol: 

Rheoli Adeiladu1.

Peirianneg Sifil2.

Archwilio Meintiol3.

Mesur tir4.

Prentisiaethau Gradd Adeiladwaith

https://www.partneriaethsgiliaugogledd.cymru/SharedFiles/Download.aspx?pageid=30&mid=43&fileid=220


yn wynebu heriau

economaidd / ariannol

yn gweld datblygu

o ymatebion

 gan cyflogwyr

yn teimlo bod

recriwtio yn her

Arolwg Cyflogwyr 

Gan adeiladu ar ein harolwg cyflogwyr yn 2022-23, fe ymrwymom i gynnal arolwg cyflogwyr arall yn 2023-24 i sicrhau bod unrhyw

weithgarwch a wnaeth yr RSP yn ymateb yn briodol i anghenion presennol cyflogwyr. Fe dderbyniom 76 ymateb i'r arolwg. Dywedodd

68% o gyflogwyr mai recriwtio yw'r her fwyaf iddynt ar hyn o bryd, a bod heriau economaidd/ariannol (36%) a datblygu staff (29%), yn

anodd; nid yw hyn wedi newid o gwbl ers ein harolwg yn 2022-23. Fe ddefnyddiom y wybodaeth hon i hysbysu ein cynlluniau ar gyfer y

flwyddyn, boed hynny yn comisiynu gwaith ymchwil, gweithio i ysbrydoli'r genhedlaeth nesaf neu gynllunio ymlaen ar gyfer digwyddiadau

ar gyfer staff rheng flaen a chyflogwyr. 



Blaenoriaeth 2: Galluogi a Grymuso Unigolion

Peilot Llwybrau Gyrfa

Ar y cyd ag Adran Addysg Cyngor Sir Ynys Môn, Athrawon, Coleg Menai, GwE, Gyrfa Cymru a Llwyddo'n lleol, rydym wedi sefydlu Peilot

Llwybrau Gyrfa ar Ynys Môn. Ar y cyd, rydym yn lansio prosiectau peilot ar draws y pum ysgol uwchradd ym Môn i ysbrydoli meddyliau

ifanc ynghylch cyfleoedd hyfforddiant a gyrfaoedd lleol a'r llwybrau amrywiol tuag at eu dyfodol. Un prosiect ar gyfer y grŵp yw'r

'Teacher Encounter Pilot', sy'n rhoi cipolwg i athrawon ar gyfleoedd swyddi rhanbarthol, gan eu galluogi i integreiddio'r wybodaeth hon i'w

haddysgu yn yr ystafell ddosbarth a gwneud y cysylltiadau rhwng y cwricwlwm a sgiliau gweithio. 

Menter  arall sy'n cael ei datblygu yw'r prosiect 'Inspire to Build', dan arweiniad yr Is-grŵp Cyflogwyr Adeiladu. Bydd hon yn rhaglen tymor

byr, gan dynnu sylw at rolau adeiladu lefel uwch megis pensaernïaeth, cynllunio a mesur meintiau. Diben y rhaglen hon yw helpu i ysbrydoli

pobl ifanc i ystyried gyrfa mewn rolau lle mae galw cynyddol amdanynt. Rydym yn edrych ymlaen i'ch diweddaru ar gynnydd gyda'r peilot

hwn ac yn gobeithio gweld y garfan gyntaf yn cymryd rhan ar ddechrau'r flwyddyn academaidd nesaf yn 2024/25.

Seminar yng Nghynhadledd Seren: ‘Gogledd Cymru: Llwybr i’ch Dyfodol’ 

Cynhaliodd y tîm seminar ar - 'Gogledd Cymru: Llwybr i’ch Dyfodol’ mewn

Cynhadledd Seren yn ddiweddar i dynnu sylw at gyfleoedd cyflogaeth a

hyfforddiant i raddedigion ac arddangos y cyfleoedd sydd ar gael ledled y

rhanbarth. Mynychodd dros 400 o bobl ifanc y sesiwn, lle cawsant wybodaeth am

brentisiaethau gradd, gwybodaeth am y farchnad lafur ar sectorau twf allweddol,

cyfleoedd Cynllun Twf Gogledd Cymru a gwybodaeth am gyflogwyr sydd â

swyddogaethau i raddedigion. Roedd y wybodaeth a ddarparwyd yn y seminar

wedi'u tynnu o'n Pecyn Cymorth Person Ifanc. Creodd Llywodraeth Cymru

Rwydwaith Seren i sicrhau bod y myfyrwyr 16-19 oed sy’n cyflawni orau yng Nghymru

yn cael y cymorth cywir i wneud y gorau o’u doniau.

Sian Lloyd
Roberts
Cyflwyno 
seminar yng
Nghynhadledd
Seren



Grymuso Gogledd Cymru: Llwybr i’ch Dyfodol

Pobl ifanc yw ein dyfodol felly mae'n hanfodol eu bod yn teimlo fod

ganddynt wybodaeth lawn am eu hopsiynau. I gefnogi pobl ifanc gyda'u

penderfyniadau, rydym wedi datblygu pecyn cymorth pobl ifanc ar-

lein, sy'n dod â'r holl ddarnau allweddol o wybodaeth fydd yn helpu pobl

ifanc i deimlo'n hyderus wrth wneud penderfyniadau am eu dyfodol, at

ei gilydd.  Mae'r pecyn cymorth wedi'i ddylunio yn bennaf i gefnogi pobl

ifanc 16-24 mlwydd oed; fodd bynnag, mae hefyd yn declyn gwych i

unigolion o 11+oed, ynghyd â rhieni, athrawon, ymgynghorwyr gyrfa ac

eraill. Mae'n ffordd dda o'u cyflwyno i'r dirwedd hyfforddi a chyflogaeth

presennol yng Ngogledd Cymru. 

Gan fod pob unigolyn yn wahanol ac yn dymuno ymgysylltu â'r

wybodaeth hon yn eu ffordd unigryw eu hunain, bu i ni ddatblygu pedair

elfen allweddol yn ein pecyn cymorth pobl ifanc; cynllun sgiliau person

ifanc, crynodeb fideo wedi'i animeiddio o'r cynllun sgiliau, astudiaethau

achos wedi'u hysgrifennu a fideos gan unigolion yn rhannu eu barn ar

weithio yn y rhanbarth. Drwy ein hastudiaethau achos a'n fideos, rydym

wedi tynnu sylw at rai pobl ifanc arbennig sydd wrthi'n ffynnu yn eu

sectorau yng Ngogledd Cymru; bu i ni gydnabod pwysigrwydd cael

gwir gynrychiolaeth o bobl ifanc i ysbrydoli gweithlu'r dyfodol. Dyluniwyd

y pecyn cymorth er mwyn i ran-ddeiliaid a chyflogwyr ei ddefnyddio fel

ffordd o dynnu sylw at gyfleoedd yn y sectorau allweddol a thwf yng

Ngogledd Cymru, gan daflu goleuni ar y rolau nad ydynt yn aml yn cael

eu hystyried neu sy'n wynebu stereoteipiau hen ffasiwn. I wybod mwy

am y pecyn cymorth person ifanc, cliciwch yma. 

Ar y dudalen nesaf rydym wedi cynnwys rhai dyfyniadau gan unigolion

sydd eisoes wedi gweld y gwerth yn ein Pecyn ar gyfer Pobl Ifanc!

https://www.partneriaethsgiliaugogledd.cymru/SharedFiles/Download.aspx?pageid=30&mid=43&fileid=214


Fideo Ynni Carbon Isel

Mae Ynni Carbon Isel yn ddiwydiant sy'n tyfu yn y Gogledd, gyda digon o gyfleoedd ar gael ledled y

rhanbarth. I adeiladu ar y Pecyn Cymorth Person Ifanc a chefnogi cyflogwyr drwy sicrhau bod pibell-lin o

dalent addas yn y rhanbarth, rydym wedi datblygu rhai fideos i ysbrydoli sy'n tynnu sylw at y cyfleoedd

gyrfa gwahanol sydd ar gael yng Ngogledd Cymru. Boed yn ynni niwclear, morol, neu wynt, mae'r cwbl yn

cael sylw yn ein hychwanegiad diweddaraf i'r Pecyn Cymorth Person Ifanc. Rydym wedi cynnwys

cyfweliad gan gyflogwr a phrentis i roi trosolwg cyflawn o'r hyn i'w ddisgwyl wrth weithio yn y sector. Mae'r

sector Ynni Carbon Isel yn sector gyffrous i fod yn rhan ohoni, ac rydym yn gobeithio ysbrydoli'r

genhedlaeth nesaf o unigolion i weithio yn y sector. I gael gwybod mwy ac i weld y fideos newydd, ewch

draw i'n gwefan. 

“Doedd gen i ddim syniad lle i

chwilio am grynodeb o'r

opsiynau oedd ar gael i mi pan

fyddwn i'n gorffen fy Lefel A.

Dydw i dal ddim yn rhy siŵr beth

ydw i am ei wneud nesaf, ond

mae'r Pecyn Cymorth Person

Ifanc wedi bod yn ffordd dda i mi

ystyried yr holl opsiynau sydd ar

gael yng Ngogledd Cymru.”

“”Mi fyddai wedi bod yn dda cael

adnoddau fel hyn pan oeddem

ni'n ifanc - efallai y byddwn i wedi

dilyn llwybr cwbl wahanol! Rwy'n

falch bod gan fy merch

fynediad at rywbeth fel hyn lle

mae'r opsiynau sydd ganddi

wedi'u nodi'n glir ac y gall fod yn

hyderus wrth ddilyn y llwybr y

mae hi'n ei ddymuno.”

 “Mae'r pecyn cymorth yn hynod

ddefnyddiol wrth gefnogi

disgyblion i wneud

penderfyniadau am y dyfodol.

Mae pethau wedi newid llawer

ers yr oeddwn i yn eu sefyllfa

nhw, felly mae'n grêt cael yr

adnoddau hyn fel arweiniad.”

Person Ifanc Rhiant myfyriwr TGAU Athro

https://youtu.be/PYTmCxuANWo


Gall dod o hyd i waith ar ôl gadael y carchar fod yn anodd i unigolion oherwydd y mythau o recriwtio cyn-droseddwyr. Er mwyn chwalu

rhai o'r mythau hyn, bu'r RSP, y Weinyddiaeth Gyfiawnder, Cymru'n Gweithio, Llywodraeth Cymru a'r DWP yn cydweithio i gynnig

ymweliadau cyflogwyr â CEF Berwyn. Nod yr ymweliadau hyn oedd dangos i gyflogwyr sut mae unigolion yn datblygu eu sgiliau tra yn y

carchar, gan ennill sgiliau ymarferol a throsglwyddadwy y gellir eu defnyddio yn y gweithle. Trefnwyd sawl ymweliad i garchar CEF Berwyn

a daeth llawer o gyflogwyr o sectorau amrywiol draw ac mae hyn wedi arwain at greu gwell cysylltiadau gyda'r diwydiant a chydweithio i

sicrhau bod cyn-droseddwyr yn cael eu recriwtio yn y rhanbarth. Edrychwn ymlaen at barhau gyda'r gwaith hwn gyda CEF Berwyn i roi

cefnogaeth bellach i unigolion symud ymlaen yn llyfn i waith drwy gydol 2024/25.

Portal Sgiliau Gogledd Cymru

Ym mis Hydref, cawsom gadarnhad ein bod wedi cael rhan o arian Cronfa Ffyniant Gyffredin y DU i ddarparu Portal Sgiliau Gogledd

Cymru. Mae Rees Brown wedi ymuno â ni fel Rheolwr Prosiect y Portal Sgiliau a bydd yn canolbwyntio ei amser ar gyflwyno’r portal sgiliau.

Pwrpas y portal sgiliau fydd darparu drws ffrynt digidol i gyfleoedd hyfforddi a swyddi yng Ngogledd Cymru. Bydd yn llwyfan digidol

newydd er budd cyflogwyr, darparwyr sgiliau a rhanddeiliaid allweddol yn y rhanbarth. Mae'r gwaith o ddatblygu'r portal ar y gweill ac

rydym yn rhagweld y bydd y portal yn cael ei lansio yn ystod yr haf 2024. Byddwn yn rhoi diweddariadau i chi ar y cynnydd. 

Recriwtio Cyn-droseddwyr: Chwalu’r Mythau

Mae darparu cyfleoedd profiad gwaith ystyrlon wedi bod yn destun trafodaeth gyda'r cyflogwyr, rhan-ddeiliaid ac aelodau ehangach yr

RSP yn ystod y flwyddyn. Mae'r cyflogwyr yr ydym wedi siarad â hwy yn awyddus i gynnig cyfleoedd profiad gwaith i bobl ifanc gan eu bod

yn cydnabod bod hynny yn galluogi cyflogwyr i gael mynediad at amrediad o dalentau a'r sgiliau a'r mewnwelediad unigryw sydd gan bobl

ifanc i'w cynnig. Hefyd, mae'n rhoi cyfle i staff presennol oruchwylio a mentora pobl ifanc, gan helpu i ddatblygu eu sgiliau rheoli a'u sgiliau

proffesiynol a phersonol eraill. Yn ystod y flwyddyn, rydym wedi gweithio gyda Llywodraeth Cymru a phartneriaid i ddatblygu canllawiau i

gyflogwyr, rhieni ac ysgolion i dynnu sylw at fuddion y lleoliadau profiad gwaith ar draws ein holl sectorau allweddol a thwf. 

Lleoliadau Profiad Gwaith



Yn ystod y flwyddyn, mae’r PSR wedi ymgysylltu â rhanddeiliaid allweddol i rannu gwybodaeth am wybodaeth am y farchnad lafur, sy’n

cynnwys diwydiannau sy’n tyfu ac yn dirywio yn y rhanbarth, yn ogystal â rhannu bylchau sgiliau ac anghenion cyflogwyr â phartneriaid.

Rhoddwyd gwybodaeth a chyflwyniad i grwpiau rhanddeiliaid allweddol gan gynnwys addysg bellach, darparwyr prentisiaethau a

darparwyr addysg uwch. Eleni, cyflwynodd a rhannodd yr PSR LMI gyda Chynghorwyr Gyrfa Cymru a Chynghorwyr Ymgysylltu Busnes, yn

ogystal ag athrawon a phenaethiaid mewn ysgolion sydd wedi cael croeso cynnes. Mae Arsyllfa Data a Dangosfwrdd Sector yr PSR a’r

ffeithluniau ar ein gwefan hefyd wedi’u hadolygu yn ystod y flwyddyn ac maent bellach yn darparu’r data diweddaraf ar ein sectorau

allweddol a thwf yn ogystal â data demograffig. Darganfyddwch fwy yma.

Rhannu a Datblygu Deallusrwydd a Data am y Farchnad Lafur yn y Rhanbarth 

Blaenoriaeth 3: Sut y Darperir Cefnogaeth 

a Sefydlu’r Cysylltiadau

Dros yr haf, aethom draw i'r Eisteddfod Genedlaethol ym Moduan, Gwynedd. Ar y cyd ag Uchelgais

Gogledd Cymru, cawsom nifer o weithgareddau ymgysylltu i bobl ifanc. O fodel ynni llanwol (diolch i

Morlais) i helfa drysor ar draws y safle a gweithgaredd cerdyn post, roedd ein stondin yn fwrlwm o

weithgareddau drwy gydol yr wythnos. Roedd hwn yn gyfle da i ni ymgysylltu â phobl ifanc i gael gwell 

Yr Eisteddfod Genedlaethol

dealltwriaeth o'u dyheadau ar gyfer eu dyfodol. Arweiniodd hyn at nifer o

sgyrsiau gyda phobl ifanc ynghylch eu dealltwriaeth o'r opsiynau sydd ar

gael iddynt yng Ngogledd Cymru. Gobeithiwn fedru ysbrydoli rhai pobl

ifanc i ddilyn llwybrau nad oeddynt wedi'u hystyried yn flaenorol.

https://www.partneriaethsgiliaugogledd.cymru/infographics


I ddathlu 'Diwrnod Rhyngwladol Merched mewn Peirianneg', cawsom wahoddiad gan RWE i

ymuno â nhw am brynhawn yn Fferm Wynt Alltraeth Gwynt y Môr, y fferm wynt alltraeth

fwyaf yng Nghymru, wedi'i lleoli oddi ar arfordir Gogledd Cymru. Treuliom y prynhawn yn

dysgu am y gwaith gwych sy'n cael ei wneud yn Gwynt y Môr, ac yn dathlu'r 

merched sy'n rhan o'r tîm, ac fe gawsom hyd yn oed y fraint o fynd ar drip 

mewn cwch at y tyrbinau. Roedd yn gyfle gwych i weld drosom ein hunain 

fawredd y gwaith a'r sgiliau sydd eu hangen i gynnal y tyrbinau, ynghyd â 

chael mewnwelediad i'r croestoriad o gyfleoedd sydd ar gael yn y sector. 

Ymweliad â Fferm Wynt Alltraeth Gwynt y Môr 

Trafodaeth o Amgylch y Bwrdd 

yn Fforwm Iwerddon - Cymru

Cymru ac Iwerddon yn cyfarfod i ymgysylltu â rhan-ddeiliaid gwleidyddol, economaidd ac

ehangach i ddatblygu perthnasoedd, cyfnewid safbwyntiau polisi, rhannu dysgu a meithrin

cydweithrediad. Y prif nod yw cryfhau'r berthynas ddwyochrog ehangach rhwng Iwerddon

a Chymru. Roedd y fforwm yn canolbwyntio ar sgiliau ac ynni adnewyddadwy. Roedd y tîm

yn gallu cyflwyno gwaith RSP Gogledd Cymru i Simon Harris, Gweinidog Iwerddon dros AB,

AU, Ymchwil, Arloesedd a Gwyddoniaeth a Lesley Griffiths, Gweinidog dros Faterion Gwledig

a Gogledd Cymru. Bu hefyd yn bosib i ni lansio'r Prosbectws a'r Fideo Sgiliau Ynni Carbon Isel

yn y Drafodaeth o Amgylch y Bwrdd ar Ynni. Cafwyd adborth cadarnhaol, a bu trafodaeth

bellach gyda’r Adran Addysg yn Iwerddon ar gydweithio yn y dyfodol ar faterion sgiliau a

chyflogadwyedd.

Cyflwynodd tîm RSP yn ystod dwy drafodaeth o amgylch y bwrdd yn Fforwm

Iwerddon-Cymru a gynhaliwyd ym Mhrifysgol Bangor yn ddiweddar. Mae 

Fforwm  Iwerddon-Cymru yn ddigwyddiad blynyddol lle mae Gweinidogion 



Ymgyrchoedd, Marchnata a Chyfathrebu

Yn y 12 mis diwethaf, fe ddefnyddiom ein llwyfannau cyfryngau cymdeithasol i gynnal a chefnogi ymgyrchoedd, gan

rannu negeseuon i ysbrydoli unigolion o bob oedran ynghylch yr opsiynau sydd ar gael iddynt yng Ngogledd Cymru. Eleni,

fe ganolbwyntiom ar Wythnos Canlyniadau, Wythnos Dysgu Oedolion, Wythnos Prentisiaethau ac Wythnos

Gyrfaoedd.Gyda themâu tebyg drwy gydol yr ymgyrchoedd hyn, defnyddiom rannau o'r Pecyn Cymorth Person Ifanc,

ynghyd â fideos ac astudiaethau achos o'r Pecyn Cymorth i dynnu sylw at raddfa'r cyfleoedd sydd ar gael i unigolion

drwy waith neu hyfforddiant. 

Hefyd, roedd Sian Lloyd Roberts yn banelydd ar Daith Gyrfaoedd BBC Bitesize yn Ysgol Uwchradd Bodedern, yn rhannu

hanes ei gyrfa. Roedd yn gyfle gwych i hyrwyddo'r cyfleoedd ffantastig sydd ar gael i bobl ifanc yng Ngogledd Cymru. 

Digwyddiadau a phrosiectau partneriaid

Rydym wedi bod yn rhan fawr o gefnogi nifer o ddigwyddiadau gan bartneriaid a rhan-ddeiliaid, drwy feithrin

cysylltiadau ymysg cyflogwyr, darparwyr cyflogadwyedd, sefydliadau hyfforddi, ac ysgolion.  Un digwyddiad

nodedig oedd SparcX ar 5 Rhagfyr, ble y bu i ni hwyluso cysylltiadau rhwng MSparc a darparwyr cyflogadwyedd,

oedd yn ceisio cynorthwyo unigolion i gael mynediad at wasanaethau cefnogaeth amrywiol i wella eu parodrwydd

at fynd i mewn i'r farchnad lafur. Roedd y digwyddiad hwn yn canolbwyntio ar swyddi sero net. 

Cyfryngau Cymdeithasol

Yn ogystal, fe chwaraeom rôl weithredol i drefnu'r digwyddiad Busnes yn Ysbrydoli'r Genhedlaeth Nesaf (Business Inspiring the Next

Generation) dan arweiniad Cyngor Sir y Fflint, a gynhaliwyd yn AMRC ar 19eg  ac 20fed  Hydref. Ein prif ffocws oedd hwyluso cyfathrebu

gydag ysgolion ledled y rhanbarth, gan hyrwyddo'r digwyddiad yn effeithiol. Hefyd, bu i ni helpu i annog cyflogwyr STEM i gymryd rhan

yn y digwyddiad. Yn ogystal, mae ein cydweithio yn ymestyn i weithio'n agos gydag Arfor a'r Prosiect Llwyddo'n Lleol. Mae Arfor, cyd-

fenter rhwng Cynghorau Sir Gâr, Ceredigion, Gwynedd ac Ynys Môn, wedi ymrwymo i ddefnyddio entrepreneuriaeth a datblygu

economaidd i roi hwb i gadarnleoedd yr iaith Gymraeg a chynnal ei bywiogrwydd.



Sut ydym ni wedi helpu cyflogwyr a phartneriaid?

Drwy ein gwaith fel Partneriaeth Sgiliau Rhanbarthol Gogledd Cymru, rydym yn gweithio'n ddiflino i gefnogi gweithwyr, adeiladu

cysylltiadau a thyfu ein rhwydweithiau i sicrhau y gall Gogledd Cymru wneud y mwyaf o'i botensial mewn sgiliau a chyflogadwyedd. Er

mwyn tynnu sylw at ein gwaith caled a'n hymrwymiad i ddatblygiad sgiliau yn y rhanbarthol, rydym wedi estyn allan i'n rhwydweithiau i

glywed eu tystebau ynghylch sut yr ydym wedi'u cefnogi dros y 12 mis diwethaf. Edrychwch ar beth sydd wedi cael ei ddweud ynghylch

gwerth ein rôl:

Mae'r Bartneriaeth Sgiliau Rhanbarthol yn rhan hanfodol o dîm Uchelgais Gogledd Cymru. Maent yn angerddol am

gefnogi cyflogwyr a sectorau allweddol i ymdrin â'r anghenion sgiliau uniongyrchol, ond mae'r gwerth di-gwestiwn yn

eu gallu i ddod â rhan-ddeiliaid at ei gilydd i gynllunio ar gyfer y galw am sgiliau sy'n esblygu ar gyfer y dyfodol. Mae ein

heconomi yn wynebu amser cyffrous iawn ac rwyf yn teimlo'n freintiedig i weithio gyda chydweithwyr sydd nid yn

unig yn griw hwyliog iawn, ond sydd hefyd yn arbenigwyr yn eu maes. Mae'r tîm yn gyrru'r mentrau sgiliau a

chyflogadwyedd ledled Gogledd Cymru, gan sicrhau ein bod wedi paratoi yn dda ar gyfer heriau a chyfleoedd y

dyfodol.

Alwen Williams - Cyfarwyddwr Rhaglen, Uchelgais Gogledd Cymru

Mae bod yn rhan o is-grŵp Sector Cyhoeddus y Bartneriaeth Sgiliau Rhanbarthol wedi bod yn gymorth

amhrisiadwy.Ynghyd â'r cyfle i gael gwybod y diweddaraf am ddatblygiadau a chyfleoedd dysgu allweddol, mae

wedi bod yn gyfle amhrisiadwy i rwydweithio gyda chydweithwyr a rhannu problemau a datrysiadau cyffredin.

Cefnogodd y Bartneriaeth Sgiliau Rhanbarthol ein gwaith ymgysylltu PSB ar Rymuso Cymunedau Amrywiol i

Gyflogaeth ynghyd â'r Timau Cydlyniant Cymdeithasol Rhanbarthol.Roedd eu cefnogaeth yn ein galluogi i estyn

allan a rhannu adborth i gynulleidfa eang, oedd yn ffordd wych i gydweithio a rhannu syniadau.

Fran Lewis - Pennaeth Pobl a Pherfformiad, Cyngor Bwrdeistref Sirol Conwy



Arweiniodd y pwysau cynyddol yn y sectorau gofal cymdeithasol a'r blynyddoedd cynnar at ffurfio'r ymgyrch

Gofalwn Cymru. Mae'r tîm bychan wedi cael y dasg o gyrraedd cynulleidfa ledled Cymru i chwalu'r mythau ac arwain

at newid cadarnhaol yn y cysyniad o ofal, a chefnogi gyda denu, recriwtio a chadw ei weithlu. Rydym yn mynychu

digwyddiadau gofalwyr, darparu sesiynau ymwybyddiaeth i bobl broffesiynol a'r cyhoedd, cynnig hyfforddiant

cyflwyno am ddim, adnoddau a gwefan gyda gwybodaeth ar ddechrau gyrfa mewn gofal. Mae bod yn rhan o

Weithgor Cyflogadwyedd Gogledd Cymru wedi bod yn drawsnewidiol. Mae'r grŵp wedi darparu llwyfan i gyrraedd

rhwydwaith proffesiynol ac eang ledled Gogledd Cymru. Hefyd, mae wedi creu gofod i ddeall y dirwedd a'r heriau

economaidd ledled y rhanbarth.Ers ymuno, rydym wedi llwyddo i adeiladu cysylltiadau pwysig gyda phartneriaid

perthnasol mewn addysg, cyflogaeth, gwirfoddoli a gwasanaethau cefnogi, sydd wedi bod yn fantais wych. Hefyd,

rydym wedi gweld sut mae'r partneriaid rhanbarthol wedi gweithio ar y cyd i gynhyrchu partneriaethau gwaith cryf

sy'n cefnogi anghenion cymunedau lleol.  Rydym wedi creu cysylltiadau â phrosiectau lleol, gan gyrraedd amrediad

eang o ddarpar geiswyr swyddi, gyda'n cynnig o hyfforddiant am ddim a'n Cynllun Sicrwydd Cyfweliad. Mae hyn wedi

cefnogi llawer ar y sectorau i gyrraedd cynulleidfaoedd newydd gyda'u hymgyrchoedd denu, recriwtio a chadw,

tra'n cefnogi llwybrau gyrfa newydd mewn cymunedau lleol. Rydym yn gwerthfawrogi'r cyfle y mae hyn wedi'i roi i ni

ac edrychwn ymlaen at weithio gyda'n gilydd yn y dyfodol. 

Ceri Middleton - Hyfforddwr Gwaith, Gofalwn Cymru

Mewn economi sy'n esblygu'n gyflym, mae'n hanfodol meithrin talent drwy weithio sy'n seiliedig ar ddysgu. Fel

Cadeirydd y Grŵp Darparwr Dysgu Sy'n Seiliedig ar Waith, rwyf yn falch o'n hymrwymiad yng Ngrŵp Llandrillo Menai i

wella dyfodol pobl a sut, drwy bartneriaethau cadarn, rydym yn helpu i yrru twf economaidd yng Ngogledd Cymru.

Mae ein hymrwymiad i ddarparu hyfforddiant o ansawdd uchel yn alinio â nodau Partneriaeth Sgiliau Rhanbarthol

Gogledd Cymru. Gyda'n gilydd, rydym yn siapio gweithlu medrus sydd yn barod i gwrdd â gofynion diwydiannau

heddiw ac yfory.

Rhianwen Edwards - Cyfarwyddwr Dysgu Seiliedig ar Waith a Masnachol, Busnes@

Llandrillo Menai



Mae'r gwaith ymchwil diweddar a gomisiynwyd gan y Bartneriaeth Sgiliau Rhanbarthol wedi bod yn hanfodol wrth

dynnu sylw at yr angen hanfodol am sgiliau digidol uwch yn ein cymuned. Fel aelod o'r Dwsin Digidol, rwyf wedi

defnyddio'r syniadau hyn i lywio'r gweithdai yr wyf yn eu cyflwyno i bobl ifanc a chwmnïau. Mae ymgorffori VR,

dyluniad gemau ac AI wedi gwella ansawdd a pherthnasedd y gweithdai ond mae hefyd wedi sicrhau bod gan y

cyfranogwyr sgiliau sy'n eu rhoi ar flaen y gad. Mae'r data cynhwysfawr a'r argymhellion y gellir eu gweithredu o'r

gwaith ymchwil yn ein grymuso i ymdrin â'r bylchau sgiliau yn effeithiol, ac yn y pen draw, wella cynhwysiad digidol a

thwf economaidd yng Ngogledd Cymru.

Klaire Tanner - Cyfarwyddwr Creadigol Llawrydd

Rydym wedi bod yn rhan o'r Bartneriaeth Sgiliau Rhanbarthol, Grŵp Clwstwr Cyflogwyr Prentisiaethau Sector

Cyhoeddus Gogledd Cymru ers 2021, ac rydym yn gwerthfawrogi'r gwaith y mae'r RSP wedi bod yn ei wneud yn y

maes. Mae'r wybodaeth y maent yn ei ddod i'r cyfarfodydd yn ddwys, boed hynny ganddynt eu hunain neu gan y

partneriaid y maent yn eu gwahodd i rannu gwybodaeth. Drwy'r PSR, rydym wedi medru creu partneriaeth â Grŵp

Coleg Menai i gyflwyno elfen sgiliau rhifedd i'r prosiectau cyflogadwyedd yr ydym yn eu rhedeg yng Nghartrefi

Conwy drwy ein his-gwmni, Creating Enterprise CIC, gan ddefnyddio'r arian yr oedd ganddynt ar gyfer sgiliau rhifedd

drwy'r Prosiect Lluosi. Gan gydweithio ar rai o'r syniadau oedd gennym ni, bu i Grŵp Coleg Menai greu sesiynau

rhifedd penodol sy'n ymarferol, go iawn a phenodol i'r rhai sy'n awyddus i fynd i mewn i'r farchnad swyddi Adeiladu

drwy ein rhaglen Pasbort at Adeiladu, gan roi sgil ychwanegol i'n cyfranogwyr ar gyfer eu CV, fydd yn fanteisiol i'w

cyflogadwyedd yn y dyfodol. Rydym wedi derbyn adborth rhagorol gan y cyfranogwyr, gydag un cyfranogwr yn nodi

mai dyma'r rhan orau o'r rhaglen. Byddwn yn parhau i weithio mewn partneriaeth â Grŵp Coleg Menai i ymestyn ein

gafael yn ein cymunedau drwy brosiectau eraill fydd yn cynorthwyo eraill gyda'u sgiliau rhifedd. Diolch i'r PSR am ein

helpu i greu partneriaethau i gefnogi a thyfu sgiliau a chyflogadwyedd yn ein cymunedau. 

Jane Meredith - Partner Datblygu Sefydliadol a Dysgu, Cartrefi Conwy



Mae parodrwydd Sian a'r Bartneriaeth Sgiliau Rhanbarthol i ddarparu mewnbwn polisi parhaus, gwybodaeth

waelodlin a chefnogaeth cyffredinol drwy gydol y broses o ddatblygu Achos Busnes Porthladd Rhydd Ynys Môn, i'w

gyflwyno i Lywodraethau Cymru a'r DU, yn amhrisiadwy. Mae sicrhau bod gan y gweithlu lleol a busnesau lleol y

sgiliau a'r cymwysterau angenrheidiol i wneud y mwyaf, dros yr 20 mlynedd nesaf, o gyfleoedd sy'n codi o'r

gweithgarwch Porthladd Rhydd, yn hanfodol i'r economi leol. Edrychwn ymlaen felly at barhau i weithio'n rhagweithiol

gyda'r PSR, i gadarnhau a mireinio'r Cynllun Sgiliau Porthladd Rhydd ymhellach, a gyrru ei weithrediad a'i gyflwyniad

dilynol. 

Tudur Jones - Prif Swyddog Datblygu Economaidd, Cyngor Sir Ynys Môn 

Rydym yn creu diwylliant i gyflawni rhagoriaeth, ac mae sicrhau bod pobl yn meddu ar y sgiliau perthnasol i ymateb i

unrhyw gyfleoedd yn y rhanbarth yn rhywbeth yr wyf yn ddiamau yn angerddol yn ei gylch. Gellir ei weld trwy ein

gweithgareddau yn JCB Transmissions, o ymgysylltu ag ysgolion neu gyflwyno hyfforddiant trwy ein hacademi Sgiliau

JCB newydd, byddwn yn achub ar unrhyw gyfle a gawn i wneud gwahaniaeth. Ond mae’n bwysig iawn dweud na

fyddai dim o hyn yn bosibl heb gydweithio gyda busnes ac addysg yn enwedig Partneriaeth Sgiliau Rhanbarthol

Gogledd Cymru. Mae Partneriaeth Sgiliau Rhanbarthol Gogledd Cymru wedi caniatáu i mi ehangu fy Rhwydweithiau

a chysylltu â phobl newydd, gan roi cyfleoedd newydd i mi Ysbrydoli Pobl Ifanc ac annog cyflogwyr eraill i feithrin eu

gweithwyr presennol a phosibl yn ogystal â datblygu fy hun ymhellach. Mae gennym rwydwaith gwych o bobl yng

Ngogledd Cymru ac edrychaf ymlaen at barhau i wneud y mwyaf o gyfleoedd trwy ein gwaith partneriaeth a gadael

etifeddiaeth trwy newid bywydau.

Craig Weeks - Cyfarwyddwr Gweithrediadau, JCB



Rwyf wedi bod wrth fy modd yn ymuno â gwaith y Bwrdd Partneriaeth Sgiliau Rhanbarthol dros y deuddeg mis

diwethaf. Mae wedi bod mor ddefnyddiol ar gyfer fy ngwaith gydag ysgolion i gael gwell mewnwelediad i'r

amrywiaeth o waith sy'n cael ei wneud gan y Bartneriaeth. Mae ffocws cryf ar ddarparu gwybodaeth berthnasol a

chyfleoedd gyrfa i bobl ifanc ac i helpu i'w cefnogi i ddeall sut i ymlwybro ar hyd y llwybrau gyrfa i gyflogaeth. Roedd

y gwaith ymchwil oedd yn canolbwyntio ar sgiliau digidol yn benodol ddiddorol ac mae hwn eisoes yn hysbysu ein

gwaith. 

Hefyd, roeddwn wrth fy modd i fedru cyfeirio ein hysgolion yn Sir y Fflint at y Pecyn Cymorth Person Ifanc. Gall pobl

ifanc, rhieni, athrawon, ymgynghorwyr gyrfa a llawer mwy ddefnyddio'r adnodd hwn i helpu i ysbrydoli a hysbysu

pobl ifanc. Mae'r fideos 'diwrnod ym mywyd' yn benodol, yn taflu goleuni ar pam fod cynifer o resymau i ddewis

Gogledd Cymru fel lle i weithio a chael gyrfa yno. Rwyf wedi bod yn hynod falch o weithio yng Ngogledd Cymru am y

rhan fwyaf o'm gyrfa ac mae'n wych gweld gwaith y Bwrdd yn annog eraill i wneud yr un fath. 

Mae'n amser cyffrous i'r Bartneriaeth dros y deuddeg mis nesaf ac edrychaf ymlaen at fod yn rhan o'r siwrne honno. 

Vicky Barlow - Uwch Reolwr ar gyfer Gwella Ysgolion, Portffolio Addysg ac

Ieuenctid, Cyngor Sir y Fflint.

Mae bod yn aelod o Grŵp Clwstwr Cyflogwyr Adeiladu Partneriaeth Sgiliau Rhanbarthol wedi bod yn hynod o fuddiol.

Mae wedi rhoi diweddariadau rhanbarthol inni, manylion am fentrau lleol a chyfleoedd i gysylltu â’r rheini sydd yn y

diwydiant adeiladu ac sy’n ei gefnogi. Mae'r Bartneriaeth Sgiliau Rhanbarthol wedi hwyluso ymgysylltiad rhwng

cyflogwyr adeiladu a sefydliadau addysgol mewn ymdrech ar y cyd i fynd i'r afael â bwlch sgiliau'r rhanbarth. Mae

cyfarfodydd rheolaidd wedi ein galluogi i annog cydweithio a datblygu syniadau, gan gynnwys menter beilot i annog

pobl ifanc i ystyried y diwydiant adeiladu fel dewis gyrfa.

Mandy Evans - Griffiths



Eleni, aeth y grŵp drwy symudiad strategol tuag at fynd yn rhwydwaith deinamig, gan gynnal cyfarfodydd chwarterol a sefydlu

tudalen LinkedIn newydd. Mae'r llwyfan hwn yn gweithredu fel sianel i ddarparwyr gyfnewid eu cynnig a'u darpariaethau, gan feithrin

gwell gweithio mewn partneriaeth a chydweithrediad. Drwy rannu adnoddau a mewnwelediad, rydym yn ceisio uchafu cyflwyniad y

gefnogaeth i unigolion yn y rhanbarth wrth isafu'r risg o ddyblygu. 

Cafodd y prif ffocws ei roi ar wella'r gefnogaeth a'r ddarpariaeth i unigolion o grwpiau penodol sy'n cael eu tangynrychioli. Drwy

asesiad cynhwysfawr o adnoddau presennol ac adnabod bylchau, fe ymdrechom i sicrhau cynhwysedd ac ecwiti yn ein

gwasanaethau. 

Croesawodd y grŵp sefydliadau newydd fel aelodau, gan gynnwys Byddin yr Iachawdwriaeth, We Mind the Gap, Agoriad, MPCT,

COPA, Maximus a Gofal Cymdeithasol Cymru. Mae'r ymestyniad hwn yn ehangu ein rhwydwaith, gan gasglu arbenigedd ar y cyd ac

adnoddau yn y rhanbarth.

Mae cynllunio ar gyfer sesiynau misol, wedi'u targedu, sydd wedi'u hanelu at hyfforddwyr a mentoriaid cyflogadwyedd eleni, gyda

lansiad wedi'i amserlennu ar gyfer mis Ebrill 2024. Mae'r sesiynau ffocws hyn wedi'u dylunio i arfogi staff rheng flaen gyda'r wybodaeth

a'r ddealltwriaeth ddiweddaraf ynghylch darpariaethau rhanbarthol, cyfleoedd cyfeirio, a llwybrau ar gyfer cydweithio traws-

sefydliadol. Mae'r pynciau yn cynnwys JGW+, prentisiaethau, cefnogaeth i unigolion gydag anableddau a chyflyrau niwroamrywiol,

sgiliau digidol a mwy.

Asesiad dros y 12 mis diwethaf

Is-grŵp Cyflogadwyedd 

Yn sgil newidiadau strwythur ariannu yn sgil diwedd y cyllid ESF, cafodd y grŵp wybod y diweddaraf am UKSPF yn

ystod camau cynllunio a datblygu'r mecanweithiau ariannu newydd. Drwy gadw'r aelodau yn ymwybodol o

ddatblygiadau, mae sefydliadau yn fwy na pharod i gyflwyno ceisiadau i awdurdodau lleol ar gyfer eu prosiectau

pan fo'r alwad yn agor, gan sicrhau parhad di-dor o fentrau cefnogi. 

Niall Waller

Cadeirydd yr Is-grŵp Cyflogadwyedd 



Estynnom groeso cynnes i Rhianwen Edwards - Cyfarwyddwr Dysgu Masnachol a Dysgu Seiliedig ar Waith yng Ngholeg Llandrillo Menai,

fel cadeirydd newydd y grŵp. Mae Rhianwen yn dod ag arbenigedd a phrofiad amhrisiadwy i'r grŵp. Rydym yn gorfod ffarwelio â Paul

Bevan; bu ei gefnogaeth ddiflino a'i arweinyddiaeth weithredol yn hanfodol wrth arwain y grŵp dros hanner cyntaf y flwyddyn hon. 

Fe wnaethom ymdrech arwyddocaol i ddeall a gwella ein dealltwriaeth gynhwysfawr o'r ddarpariaeth iaith Gymraeg a dwyieithog yn

ein rhanbarth, gan adnabod meysydd gwella a gweithredu strategaethau wedi'u targedu. 

Chwaraeodd y grŵp rôl hanfodol i roi ymateb cynhwysfawr i Lywodraeth Cymru wedi'i anelu at ddatblygu'r map ffordd sector Sgiliau

Sero Net. Roedd yr ymateb hwn yn ymgorffori syniadau allweddol gan ddarparwyr, gan dynnu sylw at yr heriau sy'n cael eu hwynebu

gan gyflogwyr o ran uwchsgilio eu gweithlu mewn sgiliau sero net, ynghyd ag awgrymiadau y gellir eu gweithredu ar sut all darparwyr

gynorthwyo i rannu'r negeseuon hanfodol yn y Cynllun Gweithredu Sgiliau Sero Net.

Mewn ymateb i bryderon a leisiwyd gan gyflogwyr ynghylch y ddarpariaeth prentisiaethau a'i gyflwyniad, dros y flwyddyn ddiwethaf,

mae'r grŵp wedi ymgysylltu'n rhagweithiol â'r heriau a godwyd, gan sicrhau bod eu hymatebion yn gyflym, yn effeithiol ac wedi'u

teilwra i gwrdd ag anghenion esblygol cyflogwyr yn y rhanbarth. 

Drwy'r flwyddyn, roeddem yn parhau i gael gwybod am gynlluniau Llywodraeth Cymru o ran prentisiaethau gradd a phrentisiaethau

wedi'u rhannu, gan gymryd rhan weithredol mewn trafodaethau a chyfrannu mewnwelediad i siapio'r mentrau hyn er budd yr holl

ddarparwyr a rhan-ddeiliaid sydd ynghlwm. 

Grŵp Darparu Dysgu yn Seiliedig ar Waith (WBL) 

Rhianwen Edwards

Cadeirydd y Grŵp Darparu Dysgu yn Seiliedig ar Waith



Darparodd y grŵp ymateb cynhwysfawr i Lywodraeth Cymru i gefnogi gyda datblygiad eu map ffordd sector Sgiliau Sero Net, gan

dynnu sylw at yr heriau y maent yn eu hwynebu fel cyflogwyr wrth uwchsgilio eu gweithlu â sgiliau sero net. 

Drwy drafodaethau estynedig ar ganfyddiadau'r gwaith Grymuso Cymunedau Amrywiol i Gyflogaeth, rhannodd y grŵp arferion

gorau ac adnoddau sy'n gwella cynhwysedd mewn sefydliadau sector cyhoeddus. Drwy fabwysiadu camau gweithredu newydd neu

wneud mwy o arferion da presennol, mae'r grŵp yn ymdrechu i sicrhau bod gweithluoedd sector cyhoeddus yn adlewyrchu'r

cymunedau amrywiol y maent yn eu gwasanaethu, ac felly gwrdd ag anghenion pobl. 

Roedd y grŵp yn parhau i gael gwybod am ddatblygiadau newydd yng nghynlluniau Llywodraeth Cymru ynghylch prentisiaethau

gradd, gan eu galluogi i gynllunio'n rhagweithiol yn eu gweithlu eu hunain.

Gan gydnabod pwysigrwydd rhuglder yn yr iaith Gymraeg ledled sefydliadau yn y sector, estynnodd y grŵp wahoddiad i'r Ganolfan

Dysgu Cymraeg Genedlaethol i roi cyflwyniad ar y gefnogaeth y maent yn ei chynnig i gyflogwyr a'r gweithlu, yn cynnwys adnoddau

dysgu a mentrau uwch. 

Drwy gydnabod yr amrywiaeth yn y cyfleoedd lleoliadau gwaith yn y rhanbarth, mae sefydliadau yn y sector cyhoeddus yn ffurfioli eu

cynigion i bobl ifanc. Mae'r lleoliadau hyn yn rhoi mewnwelediad gwerthfawr i fyd gwaith ac yn cyd-fynd â'r Cwricwlwm Newydd i

Gymru . Mynychodd Gyrfa Cymru gyfarfod i ddarparu mewnwelediad ar sut mae profiadau sy'n gysylltiedig â gwaith yn cyd-fynd â'r

cwricwlwm, gan sicrhau eu bod yn cyd-fynd â'r amcanion addysgiadol cyn-16. 

Grŵp Clwstwr Cyflogwyr Sector Cyhoeddus

Heather Johnson

Cadeirydd y Grŵp Clwstwr Cyflogwyr Sector Cyhoeddus



Mewn partneriaeth â chyflogwyr a'r CITB, mae'r grŵp wedi cyfrannu at ddatblygiad rhaglen 7 wythnos wedi'i theilwra ar gyfer dysgwyr

blwyddyn 12, Inspire to Build. Mae'r rhaglen hon yn canolbwyntio ar yrfaoedd mewnfasnach megis syrfewyr meintiau, peirianneg sifil a

rheoli adeiladu. Mae'r fenter gynhwysfawr hon yn cynnwys sesiynau penodol i'r sector dan arweiniad cyflogwyr, profiadau ar y safle, ac

arweiniad llwybrau gyrfa. Mae'r rhaglen wedi'i hamserlennu i gychwyn fel cynllun peilot ar draws ysgolion uwchradd Ynys Môn yn y

flwyddyn academaidd i ddod, gan geisio meithrin talent y dyfodol yn y diwydiant adeiladu. 

Darparwyd ymateb i Lywodraeth Cymru i gefnogi datblygiad eu map ffordd sector Sgiliau Sero Net. Aeth y grŵp ati i fynegi'r heriau a

wynebir gan gyflogwyr o ran uwchsgilio eu gweithlu gyda sgiliau sero net, gan gyfrannu mewnwelediad gwerthfawr i hysbysu polisi a

mentrau yn y sector.

Wedi llwyfannu Trustmark a NetRet Group Ltd mewn cyfarfod i ystyried y dirwedd cyfleoedd retrofit. Drwy drafodaethau ystyrlon,

cafodd y grŵp ddealltwriaeth werthfawr o'r heriau a'r datrysiadau yn ymwneud â chefnogi contractwyr a landlordiaid cymdeithasol

mewn prosiectau retrofit llwyddiannus, gan eu harwain ar hyd llwybr strategol i'w gweithredu. 

Wedi parhau i ymgysylltu'n weithredol gyda City and Guilds a CITB gyda datblygiad y brentisiaeth gradd newydd mewn Adeiladu drwy

gydol y flwyddyn. Drwy barhau i gael gwybod y diweddaraf a darparu adborth, roedd y grŵp yn sicrhau aliniad â strategaethau

cynllunio'r gweithlu. 

Wedi cael y cyfle i ddarparu adborth ar y cyrsiau Cyfrif Dysgu Personol Gwyrdd, gan gynnig mewnwelediad gwerthfawr i

gynnig y cwrs, gan adnabod unrhyw fylchau ac awgrymu cyrsiau newydd. Mae'r ymgysylltu rhagweithiol hwn yn cyfrannu at

fireinio a gwella'r cynnig yn unol ag anghenion y diwydiant ac amcanion cynaliadwyedd.

Grŵp Clwstwr Cyflogwyr Adeiladwaith

Alison Hourihane

Cadeirydd y Grŵp Clwstwr Cyflogwyr Adeiladwaith



2023/24 oedd y flwyddyn lawn gyntaf o gyflwyno'r Dwsin Digidol. Fel grŵp o 10-14 o gyflogwyr o blith yr holl sectorau yng Ngogledd

Cymru gydag anghenion sgiliau digidol, mae'r grŵp hwn wedi dod yn brif yrrwr y tu ôl i'r cynllun gweithredu sgiliau digidol a

ddatblygwyd i ymateb i'r Cynllun Sgiliau a Chyflogaeth 2023-2025. Mae'r Dwsin Digidol wedi bod yn gyfrifol am benderfynu ar

flaenoriaethau'r grŵp, gan lywio'r cyfeiriad a'r meysydd ffocws ac mae wedi bod yn flwyddyn brysur.

Darparodd y grŵp ymateb cynhwysfawr i Lywodraeth Cymru i gefnogi gyda datblygiad eu map ffordd sector Sgiliau Sero Net, gan

dynnu sylw at yr heriau y maent yn eu hwynebu fel cyflogwyr wrth uwchsgilio eu gweithlu â sgiliau sero net. 

Gyda chyflwyniad y Profiadau Gyrfa a Chysylltiedig â Gwaith fel rhan o'r Cwricwlwm Newydd i Gymru, gwahoddodd y grŵp Gyrfa

Cymru i un o'u cyfarfodydd i ganfod sut i ddod yn weithgar gydag ysgolion i gefnogi cyflwyniad CWRE. Derbyniodd y grŵp fanylion

cyswllt perthnasol ar gyfer eu hardaloedd ac maent yn gwybod pwy i gysylltu â nhw os oes ganddynt ffordd o gefnogi'r ysgolion. 

Cawsom y cyfle i roi adborth ar y cyrsiau Cyfrif Dysgu Personol Digidol. Roedd yn ymarferiad gwerthfawr i'r grŵp, yn gadael i

gyflogwyr lleol rannu pa gyrsiau y mae'r mwyaf o alw amdanynt pan ddaw i sgiliau gweithwyr. Mae bod yn rhan weithredol o'r

adolygiad hwn yn golygu bod y cynnig o PLA Digidol yng Ngogledd Cymru yn wir adlewyrchiad o'r galw ar gyflogwyr lleol ac yn golygu

y bydd cyrsiau perthnasol ar gael i unigolion uwchsgilio neu ailsgilio.  

Roedd yr adroddiad ymchwil Sgiliau Digidol yn brif flaenoriaeth ac yn ddarn allweddol o waith a wnaed gan y Dwsin Digidol. I gael gwell

dealltwriaeth o'r dirwedd Sgiliau Digidol ledled y Gogledd, aethom ati i gomisiynu darn o waith ymchwil, gan ymgysylltu â sefydliadau o

bob maint, ymhob sector ar draws y rhanbarth. Roeddem am gael mewnwelediad i anghenion cyflogwyr wrth ystyried sgiliau digidol

sylfaenol ac uwch, teclynnau a thechnolegau, ac amrywiaeth y gweithlu yn y rhanbarth. Cynhaliodd Tony Venus o ODAG Consulting, yr

ymgynghorydd a benodwyd, y gwaith ymchwil a chyflwynodd 8 argymhelliad fel rhan o'r adroddiad. 

        Byddwn nawr yn mynd ati i wneud gweithgareddau i ymateb i'r argymhellion hyn.

Dwsin Digidol  / Rhwydwaith Sgiliau Digidol 

Pryderi ap Rhisiart

Cadeirydd y Dwsin Digidol / Rhwydwaith Sgiliau Digidol 



Y 12 Mis Nesaf

      Yn erbyn cefndir o newidiadau polisi hysbys a disgwyliedig, a'r heriau

cymdeithasol-economaidd parhaus sy'n wynebu ein rhanbarth, rydym am

ganolbwyntio ar gyflawni ein blaenoriaethau i'n cyflogwyr, ein pobl a'n

sefydliadau partner a'u helpu i lywio drwy'r heriau sgiliau a gweithlu . 

Mae'r Comisiwn Addysg Trydyddol ac Ymchwil (CTER) sydd ar fin cael ei sefydlu

am gyfrannu at ein nod yn y rhanbarth o weld trosglwyddiad llyfn rhwng

ysgolion, addysg bellach ac uwch a phrentisiaethau, drwy integreiddio llwybrau

ôl-16. Mae RSP Gogledd Cymru a'r partneriaid yn awyddus i sicrhau ein bod yn

medru chwarae rhan allweddol yn natblygiad CTER a byddwn yn tynnu sylw at

yr arferion gorau sy'n bodoli eisoes yn ein rhanbarth. Byddwn yn gweithio â

CTER a Llywodraeth Cymru i sicrhau bod llais ein cyflogwyr yn helpu i siapio

buddsoddiadau a mentrau sgiliau yn y dyfodol ac yn sicrhau bod ein pobl yn

medru cael mynediad at gyfleoedd cyflogaeth o ansawdd. 

Byddwn yn parhau gyda'n hasesiad rhanbarthol a lleol o'r angen, gan

ganolbwyntio ar yr hyn a ganlyn:

Sicrhau bod y ddarpariaeth yn bodloni anghenion cyflogwyr ac unigolion

Ein hymgysylltiad parhaus gyda chyflogwyr, rhan-ddeiliaid ehangach a

darparwyr gydag adborth a mewnwelediad

Sicrhau ein bod yn ystyried llais y dysgwr a phobl ifanc a gweithio gyda

phartneriaid i'w paratoi yn barod ar gyfer byd gwaith ac astudio pellach



          Mae gennym rai datblygiadau cyffrous dros y 12 mis nesaf, sy'n cynnwys: 

Datblygu a lansio ein Porthol Sgiliau, drws ffrynt digidol i'r farchnad lafur leol

sy'n anelu i symleiddio'r cyfleoedd sgiliau a chyflogaeth yng Ngogledd Cymru

a chysylltu unigolion, cyflogwyr a darparwyr mewn un lle.  

 Parhau i ddatblygu a rhannu ein pecyn cymorth person ifanc fydd yn helpu i

ysbrydoli pobl ifanc ynghylch y cyfleoedd cyfoethog sy'n bodoli yn y

rhanbarth a hyrwyddo llwybrau gyrfa

Parhau i gefnogi Llywodraeth Cymru gyda chyflwyniad eu Cynllun

Gweithredu Sgiliau Sero Net

Lansio'r cynllun peilot Inspire to Build a'r cynllun peilot gofal cymdeithasol sy'n

ceisio ysbrydoli pobl ifanc i ddilyn gyrfa a rolau swyddi na fyddent o bosib

wedi'u hystyried yn y sectorau Adeiladu a Gofal Cymdeithasol

Digwyddiadau a sioeau teithiol i gynorthwyo cyflogwyr gyda'r heriau sgiliau a

denu, datblygu a chadw eu gweithlu

 Symud ymlaen â gweithgareddau megis ymgyrchoedd i wella amrywiaeth

mewn rolau digidol a chodi ymwybyddiaeth o lwybrau prentisiaethau mewn

ymateb i'r 8 argymhelliad a gyflwynir yn y gwaith ymchwil Sgiliau Digidol

Parhau i gefnogi anghenion cyflogadwyedd a sgiliau rhaglenni Cynllun Twf

Gogledd Cymru   

Parhau i gefnogi buddsoddiad ar raddfa fawr yn y rhanbarth, h.y. Y Porthladd

Rhydd, i sicrhau pibell-lin o dalent lleol Sian Lloyd Roberts

Rheolwr Sgiliau Rhanbarthol



Cysylltwch â’r Tîm

Rees Brown
Rheolwr Prosiect Portal Sgiliau

Cath Morris-Roberts
Uwch Swyddog Cyflawni Sgiliau

Sian Lloyd Roberts
Rheolwr Sgiliau Rhanbarthol

Angharad Evans
Swyddog Prosiect Sgiliau a

Chyflogadwyedd

